თბილისი-კიბოსთან ბრძოლის ქალაქი

4 თებერვალს კიბოს მსოფლიო დღესთან დაკავშირებით კიბოსთან ბრძოლაში ქალაქებს შორის გამოწვევას თბილისიც შეუერთდა. ამით დედაქალაქი გახდა იმ საერთაშორისო მოძრაობის წევრი, რომელსაც მხარს უჭერს ადგილობრივი და გლობალური პარტნიორების ქსელი, კიბოს  ხელმისაწვდომი, ხარისხიანი  და მდგრადი მკურნალობის უზრუნველსაყოფად.  

 აღნიშნულთან დაკავშირებით საქართველოს ოკუპირებული ტერიტორიებიდან დევნილთა, შრომის ჯანმრთელობისა და სოციალური დაცვის სამინისტროს,თბილისის მერიას, საქართველოს პაციენტთა კავშირსა  და კიბოსთან ბრძოლაში ქალაქებს შორის გამოწვევის ფონდს შორის გაფორმდა ურთიერთგაგების მემორანდუმი, რომელიც ითვალისწინებს ორწლიან თანამშრომლობას, დედაქალაქის მაცხოვრებლებისთვის კიბოს პრევენციასა და მკურნალობაზე უკეთესი წვდომის უზრუნველყოფის მიზნით. 

ფონდი ორი წლის მანძილზე, ხელს შეუწყობს თბილისს არაერთ ავტორიტეტულ პარტნიორთან, არასამთავრობო ორგანიზაციებთან, პროფესიულ ასოციაციებთან, გაეროს სააგენტოებთან,  კერძო და სახელმწიფო უწყებებთან კოორდინაციაში, ისეთი მნიშვნელოვანი მიზნების განსახორციელებლად როგირიცაა:

· დაინტერესებულ მხარეთა გამოვლენა, დაკავშირება და პროცესში ჩართვა,  მათ შორის სამთავრობო და სამოქალაქო სექტორის, ჯანდაცვის პროფესიონალებისა და კერძო სექტორის;
· ქალაქის მასშტაბით არსებული ხარვეზების, საჭიროებებისა და პრიორიტეტების შეფასება კიბოს უკეთესი მართვის მიზნით;
· ქალაქის სამოქმედო გეგმის შემუშავება;
· [bookmark: _GoBack]აქტივობების შესაბამისად, საჭირო წყაროების, ტექნიკური დახმარების და შესაძლებლობების განვითარება. საერთაშორისო და რეგიონული პარტნიორობა,  ერთჯერადი და გრძელვადიანი ინვესტირება და ფინანსური გადაწყვეტილებების მიღება ქალაქის გეგმის განხორციელების მხარდასაჭერად.
· პროგრესის მონიტორინგისა და შეფასების ჩარჩოს შემუშავება.

City Cancer Challenge Foundation/ კიბოსთან ბრძოლაში ქალაქებს შორის გამოწვევის ფონდი
ფონდი 2017 წელს შეიქმნა კიბოს კონტროლის საერთაშორისო გაერთიანების მიერ და 2019 წელს ჩამოყალიბდა ცალკემდგომ ორგანიზაციად. გამოწვევა ქალაქებს აძლევს მოტივაციას შექმნან კიბოს ხარისხიანი და ხელმისაწვდომი მკურნალობისა და მართვის შესაძლებლობა. ადგილობრივი ლიდერების იდენტიფიცირების, მათი  განვითარებისა და საჭიროებებზე მორგებული გადაწყვეტილებების მისაღებად, ფონდი უზრუნველყოფს ქალაქებისთვის საუკეთესო გამოცდილების გაზიარებას, რომელიც აისახება ეროვნულ, რეგიონულ და გლობალურ გადაწყვეტილებებზე.
კიბოს მსოფლიო დღე 2019

კიბოს მსოფლიო დღე ტარდება ყოველი წლის 4 თებერვალს და ამ დღეს მსოფლიო ერთიანდება კიბოსთან ასოცირებული საკითხების პოზიტიურ და შთამაგონებელ ასპექტში წარმოჩენის ირგვლივ.  კიბოს კონტროლის საერთაშორისო გაერთიანება აღნიშნავს, რომ ამ დღის მიზანია ყოველწლიურად მილიონობით ადამიანის სიკვდილი იქნას თავიდან აცილებული დაავადების შესახებ ცნობიერების დონის ამაღლებით და მოუწოდებს მთავროებებსა და ადამიანებს ამ საქმეში მონაწილეობისკენ.

2019 წელს იწყება ახალი სამწლიანი კამპანია „მე ვარ და მე ვიქნები“. ახალი კამპანიის მთავარი თემაა, თუ რა ძალა და გავლენა აქვს თითოეული ადამიანის ქცევას კიბოს მზარდი ტენდენციის შესაჩერებლად.  წლევანდელი წელი გრძელდება გასული წლის კამპანიის წარმატების კვალზე, რომელშიც მონაწილეობა მიიღო 130-ზე მეტმა ქვეყნამ, 50-ზე მეტმა სამთავრობო უწყებამ და  განხორციელდა 1000-მდე აქტივობა.

დამატებითი ინფორმაციისთვის ეწვიეთ ვებ-გვერდს: www.worldcancerday.org

